
	Ә.Х. Марғұлан атындағы Археология институты
	Әл-Фараби атындағы Қазақ ұлттық универстеті


АҚПАРАТТЫҚ ХАТ

Құрметті әріптестер!

Сіздерді 2026 жылдың 18–20 наурызы аралығында Алматы қаласында Әл-Фараби атындағы Қазақ ұлттық университетінің базасында өтетін «Марғұлан оқулары – 2026» халықаралық ғылыми-тәжірибелік конференциясына қатысуға шақырамыз.
Дәстүрлі конференция аясында археология ғылымының және палеоантропология, археогенетика, археометаллургия, археозоология, археоботаника, цифрлық археология және ЖИ, ГАЖ, консервация, реставрация, реконструкция секілді шектес пәндердің өзекті мәселелері талқыланады.

Сондай-ақ Қазақстан Республикасының кейбір заңнамалық актілеріне тарихи-мәдени мұра объектілерін қорғау мәселелері бойынша 2025 жылы енгізілген өзгерістер мен толықтыруларға арналған  дөңгелек үстел ұйымдастырылады.
Конференцияның негізгі мақсаты – археологиялық ескерткіштерді зерттеуден алынған жаңа нәтижелерді ғылыми айналымға енгізу, сондай-ақ жаңа әдістерді қолдануға өзара ықпал ету.
Конференция жұмысының бағыттары:

· Қазақстанның археология ғылымы тарихынан. Персоналия;

· Тас және палеометалл дәуірі археологиясы;

· Ерте темір дәуірі археологиясы;

· Орта ғасыр археологиясы;

· Жаңа заман археологиясы; 
· Этноархеология және палеоэтнография;

· Археологиядағы пәнаралық зерттеулер;
· Геоматика және цифрлық археология. Археологиядағы жасанды интеллект;
· Консервация, реставрация және реконструкция мәселелері;
· Археологиялық мұраны сақтау, қорғау және пайдаланудың өзекті мәселелері. 
Конференцияның жұмыс тілі: қазақ, орыс, ағылшын.
Конференция жұмысының нәтижесінде екі басылымды жарыққа шығару жоспарлануда:

1.
2026 жылдың сәуір айының соңына дейін «Марғұлан оқулары – 2026» конференциясының материалдар жинағы;

2.
Конференция басталғанға дейін «Қазақстандағы далалық зерттеулер. 2025 жыл» жинағы.

Аналитикалық мақалалар, қорытынды жұмыстар мен пәнаралық зерттеулердің нәтижелері «Марғұлан оқулары–2026» конференциясының материалдар жинағына қабылданады. Мақалалар халықаралық ғылыми конференциялар тізіміне (5-тізім) Қазақстан Республикасы Ғылым және жоғары білім министрлігі Ғылым және жоғары білім саласындағы сапаны қамтамасыз ету комитетінің ғылыми қызметінің нәтижелерін жариялау үшін ұсынылатын басылымдар тізбесіне енгізуге арналған талаптарға сәйкес рәсімделеді (1-қосымша)

            Терең талдау бөлігі жоқ, далалық археологиялық зерттеулер жүргізу кезінде алынған материал туралы нақты мәліметтер берілген мақалалар жыл сайынғы «Қазақстандағы далалық зерттеулер. 2025 жыл» (2-қосымша) жинағында жарияланады.

            Жоғарыда аталған басылым далалық зерттеулер туралы жаңа деректерді ғылыми айналымға енгізуді көздейді, сонымен қатар бұл далалық жұмыстармен айналысатын ұйымдар мен тақырыптық зерттеулер жүргізетін және далалық зерттеулердің жаңа материалдарын қажет ететін ғылыми орталықтар мен зертханалар арасында ғылыми байланыс орнатуға ықпал етеді. 
БАҒДАРЛАМАНЫ ДАЙЫНДАУ ЖӘНЕ МАҚАЛАЛАР ЖИНАҒЫН ШЫҒАРУ
Қазақстан Республикасы Ғылым және жоғары білім министрлігінің Ғылым және жоғары білім саласындағы сапаны қамтамасыз ету комитеті (ҚР ҒЖБМ ҒЖБССҚК) ұсынған басылымдар тізбесіндегі 5-тізімге енген басылымдардың талаптарына сәйкес болу үшін, берілген үлгі бойынша толтырылған өтінім-сауалнамаларды 2025 жылдың 18 желтоқсанына дейін жіберу қажет. Конференция бағдарламасы 2026 жылдың 18 ақпанынан кешіктірілмей дайындалады. 
 «Марғұлан оқулары – 2026» 

халықаралық ғылыми-тәжірибелік конференциясына қатысушының 

ӨТІНІМ-САУАЛНАМАСЫ

1. Автордың аты-жөні, әкесінің аты; 

2. Елі, қаласы;
3. Жұмыс орны;
4. Қызметі;
5. Ғылыми дәрежесі, ғылыми атағы;
6. Баяндаманың атауы* (*Бірлесіп жазған баяндамалар бір өтініммен беріледі, ал ондағы деректер нүктелі үтір арқылы ажыратылып, ретпен көрсетіледі; егер мәліметтер қайталанса (мысалы, ел және/немесе қала, жұмыс орны, пошта мекенжайы және т.б.), оларды қайталап жазудың қажеті жоқ. Авторлардың бәрі archeo-margulan.kz сайтына тіркелуі керек) 

7. Мақаланы басып шығару жоспарланып отырған жинақ («Марғұлан оқулары – 2026» конференциясы материалдарының жинағы немесе жыл сайынғы «Қазақстандағы далалық зерттеулер. 2025 жыл» жинағы).
	«Марғұлан оқулары – 2026» конференциясы материалдарының жинағы

	«Қазақстандағы далалық зерттеулер. 2025 жыл» 
жинағы

	«Марғұлан оқулары – 2026» конференциясының материалдар жинағына жариялауға арналған өтінімдерді margulan_conf@archeo.kz  электрондық мекенжайына жіберіңіз. 

«Марғұлан оқулары – 2026» конференциясы жинағына жариялауға арналған материалдарды жіберу үшін конференция жинағының https://archeo-margulan.kz/ сайтындағы мақаланы электронды түрде жолдау қызметін қолданыңыз.  
	«Қазақстандағы далалық зерттеулер. 2025 жыл» жинағын жариялауға арналған өтінімдер мен материалдарды dala.zert@archeo.kz электрондық мекенжайына жіберіңіз. 



8.
E-mail, байланыс телефоны;

9.
Қатысу нысаны (online/offline);

10.
Баяндаманы таныстыру түрі және қажетті техникалық құралдар. 

Жинақтың редакция алқасы жариялауға берілген материалдарды іріктеп алуға құқылы.

Талаптарға сай рәсімделмеген және конференция бағыттарына сәйкес келмейтін мақалалар қарастырылмайды.

«Марғұлан оқулары» халықаралық конференциясының жыл сайынғы жинақтарының алдыңғы жарияланымдары Ә.Х. Марғұлан атындағы Археология институтының https://archeo-margulan.kz/index.php/home/issue/archive сайтында қолжетімді.  
Конференцияны Ұйымдастыру комитетінің мекенжайы: 

050010, Қазақстан Республикасы, Алматы қаласы, Достық даңғылы, 44, ҚР ҒЖБМ ҒК Ә.Х. Марғұлан атындағы Археология институты.

Байланыс ақпараты:  

«Марғұлан оқулары» конференциясының жинағына мақала жариялау мәселелері бойынша:

Қасенова Әсем Дәуренқызы, директордың ғылым жөніндегі орынбасары, +7 707 518 12 30

Байтілеу Дархан Айтжанұлы. E-mail: margulan_conf@archeo.kz  

«Қазақстандағы далалық зерттеулер. 2024 жыл» жинағына мақала жариялау мәселелері бойынша:

Әміров Ерлан Шарефұлы, мониторинг және қорғау археологиясы тобының меңгерушісі. +7 701 537 57 33. E-mail: dala.zert@archeo.kz
Құрметпен, Ұйымдастыру комитеті
1-қосымша

«Марғұлан оқулары – 2026» жинағына қабылданатын 
МАТЕРИАЛДАРДЫ РЕСІМДЕУГЕ ҚОЙЫЛАТЫН ТАЛАПТАР
Мақала мәтіні еш жерде жарияланбаған түпнұсқа болуы шарт. Мақала көлемі 15 беттен аспауы тиіс.
Мақалада келесілерді қамтуы тиіс:
1 ӘОЖ, ҒТАМР нөмірлері; 
2 Мақала атауы – үш тілде (қазақ, орыс, ағылшын);

3 Түйін сөздер – үш тілде (қазақ, орыс, ағылшын; 10 сөзге дейін).  
Іздеу жүйелеріне мақаланы индекстеуге ықпал ететін сөздерді көрсету қажет.  Түйін сөздер мақаланың негізгі мазмұнын көрсетіп, жұмыстың аймақ, хронология, тақырып, арнайы терминдер секілді аспектілерін ашуы керек. Түйін сөздер алфавиттік ретпен емес, маңыздылық дәрежесі бойынша «үтір» арқылы ажыратылуы керек, соңына «нүкте» қойылмайды.
4 Авторлар жайында мәліметтер: тегі, аты, әкесінің аты, ғылыми дәрежесі, ғылыми атағы, жұмыс орны, қаласы, елі (үш тілде), сондай-ақ ORCID нөмірі, Е-mail. ORCID профилінде автор/авторлар туралы тек қана өзекті ақпарат қамтылуы тиіс екендігіне назар аударуыңызды сұраймыз.
5 Аңдатпа – үш тілде
Аңдатпада мақала атауы мен мәтініндегі сөйлемдер қайталанбауы керек. Көлемі – 100-200 сөз (бос орындармен 800-1000 таңба). Аңдатпада міндетті түрде жаңалық көрсетілуі қажет. Өтініш, аңдатпаға баса назар аударыңыз, аңдатпа неғұрлым сәтті жазылса, әріптестердің қызығушылығы арта түседі.   
6 Мақаланың құрылымында төмендегі бөлімдер болуы керек:
1. Кіріспе (зерттеудің мақсаты, міндеті, өзектілігі негізделеді)
2. Материалдар мен әдістер
3. Нәтижелер
4. Талқылау
5. Қорытынды немесе Тұжырымдар (Қорытындыда тек далалық материалды сипаттаумен шектелмей, қысқаша талдау беріп, материалды қорытындылау керек).
6. Алғыс. Алғысты Қорытынды немесе Тұжрымдардан кейін мәтіннің соңына жазуды сұраймыз.

7. Авторлардың үлесі (жарияланым тілінде жазылады). Авторлар CREDIT, CRediT author statement көмегімен әр автордың мақаланы дайындауға және жазуға қосқан үлесін қысқаша сипаттауы керек. 
8. Мәтіндегі әдебиеттер мен дереккөздерге библиографиялық сілтемелер тік жақшамен беріледі: автордың тегі, аты-жөні көрсетілмей беріледі немесе қысқартылған атауы беріледі (егер жарияланымның авторы болмаса), шыққан жылы қос нүкте арқылы беріліп, бетке, суретке және т.б. сілтеме жасалады [Акишев, Свиридов 2011: 187; ҚР ҒЖБМ ҒК АИ ҒА. І. 1467; Sakenov et al. 2024]. Суреттерге сілтеме дөңгелек жақшамен, суреттердегі заттың орналасуы көлбеу қаріппен беріледі: (1-сур., 2; 2, 1). Суреттердің немесе кестелердің көлемі мақаланың 1/3 көлемінен аспауы керек. Суреттердің атауы үш тілде (қазақ, орыс, ағылшын) беріледі. Атауларда сурет авторы немесе суретті салған адамның аты-жөні көрсетіледі. Егер сурет бұрын жарияланған жұмыстан алынған болса, міндетті түрде дереккөзге сілтеме жасалады. 
Табуляция құруға, сөздерді сиректетуге (сөз арасында, белгілер арасында тек бір бос орын болуы қажет); абзацтарды бос жолмен бөлуге, автоматты режімде орындалатын командаларды (әдебиетке сілтеме қою, гиперсілтемелер мен ескертулер, таңбалау және жаңа жолдарды нөмірлеу және т.б.) пайдалануға; макростарды қолдануға, мәтінді үлгі түрінде және «тек оқу үшін» сақтауға; мәтінді пішімдеуге және мәжбүрлі тасымал жасауға болмайды. Көрсетілген өлшем бірліктері халықаралық СИ бірліктер жүйесіне сәйкес болуы қажет.

Мәтіндегі сілтеме қолмен қойылады және қызыл түспен (құйма бояу емес) беріледі. Мысалы: кентавр1 (1«Кентавр» сөзі көне грек аңыздарында «Κένταυρος», яғни адам мен жылқы бейнесі біріккен әпсана кейіпкер. Аталмыш термин Н.А. Боковенко және З. Самашев мақалалары бойынша [Боковенко 1993; Самашев и др. 2016].). Сонымен қатар мәтіндегі сурет нөмірін бірінші рет кездескен жағдайда ғана қызыл түспен белгілеу қажет. Мысалы: (1-сур., 1).
Әдебиеттер тізімі әліпби тәртібімен (автордың аты-жөні, жұмыстың атауы, орны, баспасы, шыққан жылы, беттері) түпнұсқа тілде беріледі. Библиографиялық тізім тым қысқа немесе тым ұзақ болмауы керек, автордың/авторлардың жеке жұмыстарына жасаған сілтемелері 25%-дан аспауы керек. Мақаланың соңында қысқартулар тізімі көрсетілуі керек. Кириллицамен терілген әдебиеттер тізімінен соң REFERENCES тізімі (үлгіні қараңыз) беріледі. 
Мәтінді ресімдеу жөніндегі нұсқаулық
Автордың мәтіні Word бағдарламасында теріліп, беттеуге де солай берілуі қажет. Ворд файлды кеңейтілген *.docWord 97-2003 түрінде сақтау керек. (*.docxWord 2007-2010 файлын соңғы «х» әрпінсіз қайта сақтаңыз).
Times New Roman қарпі. Кегль 12 (кесте, сурет, графика атаулары – 10 кегль), интервал – 1,5; шегініс – 1,0 см. Жиегі: сол жақ – 30 мм, оң жақ – 15 мм, жоғарғы және төменгі – 20 мм.
Егер кесте Excel 2007 немесе 2010-да жасалса, оларды да беттеуге алдыңғы Excel 97-2003 нұсқасында беру керек (яғни *.xlsx файлын соңғы «х» әрпінсіз — *.xls етіп қайта сақтаңыз).
Вордта мәтінді жеке фреймде (рамкада) орналастыру мүмкіндігі бар. Мысалға, ойымды белгілеу үшін. Сондықтан оны қолданбауларыңызды өтінеміз. Мәтінді беттеу бағдарламасына салу барысында ол фреймдер жоғалып кетеді. Оны қалпына келтіру біраз уақытты қажет етеді. Бастысы, қолжазбада өзіңізге қажетті мәтін ерекшеленіп (көлбеу, жартылай қалың, көлбеу жартылай қалың), бөлімдер түсінікті бөлініп, тақырып иерархиясы, эпиграфтар, қосымша мәтіндер, тізімдер, ойымдар, иллюстрация орындары көрсетілуі тиіс.
Егер түстерге код беру қажет болса, онда мәтіннің (қаріптің) түсін өзгертіңіз, бірақ оны маркер арқылы «көтермеңіз». Кестедегі жолдарды боямай теріңіз.
Тасымалдауды беттеу бағдарламасы өзі жасайтындықтан, вордта терілген мәтінде тасымалды қолданбаңыз.
Жаңа жолды Enter пернесін басу арқылы бастаңыз. Сөздер аралығындағы бос орын санын қадағалауды сұраймыз. Бірден аспауы керек.
Кескіндеме файлдары (файлдың атауы немесе нөмірі мәтіндегі иллюстрацияларға берілетін жазбаға сәйкес болуы керек) жеке беріледі. Мәтіндегі олардың қойылатын орны және өлшемі нақты көрсетілуі қажет (мысалға, толық бір бетке, беттің 1/2 немесе 1/3 бөлігіне және т.б.).
*.png немесе *.gif кеңейтілген файлдары — бұлардың web-форматының сапасы төмен, басып шығаруға өте «жеңіл». web-парақшаларда ғана қолданылады.
Стандартты растрлық кескінді дайындауға не кіреді:
ажыратымдылығы 260-300 ppi (bitmap — 600/1200 ppi) 
өлшемі H×W mm, түпкілікті беттеудегідей

түс үлгісі cmyk / grayscale / bitmap 
'path'; альфа-каналдарының сұлбасы алынып тасталуы керек.
Түстің тереңдігі 8 bit. Сақтау кезінде түс кескіні қосылмайды. Түпкілікті файлдық формат tif, барлық қабаттар қиыстырылады (flatten). 

New materials of the Late Sarmatian period from West Kazakhstan

(kurgan No. 21, Akadyr-2 burial ground)
The article introduces new materials from the kurgan No. 21 of the Akadyr-2 burial ground. The excavations were carried out in a little-explored area of the West Kazakhstan region. As a result of archaeological work, the burial of a 35-year-old man was revealed. Traces of deliberate annular deformation with a roller in the bregmatic region are recorded on the skull. A grave pit has a lining on the western side, the artifact complex is represented by a small stucco pot and metal fragments, as well as a composite knife handle, characteristic only of Late Sarmatian burials (second half of the 2nd – first half of the 3rd century AD).

Source of funding: The publication was carried out within the framework of program-targeted financing of the Committee of Science of the Ministry of Science and Higher Education of the Republic of Kazakhstan for 2023–2024, project IRN BR18574175.

Батыс Қазақстаннан табылған кейінгі сармат уақытының жаңа материалдары

(№ 21 оба, Ақадыр-2 қорымы)
Мақалада Ақадыр-2 қорымындағы № 21 обадан алынған жаңа материалдар ғылыми айналымға енгізіледі. Қазба Батыс-Қазақстан облысының аз зерттелген ауданында жүргізілді. Археологиялық жұмыстар нәтижесінде 35 жастағы ер адамның жерлеу орны табылды. Бас сүйегінің брегматикалық аймағында әдейілеп жасалған сақиналы деформация ізі анықталды. Батыс жағында ақымы бар қабір шұңқыры, заттық кешені кішкентай жапсырмалы құмыра және металл фрагменттері, сонымен қатар кейінгі сармат (б.д. II ғ. 2-ші жартысы – III ғ. бірінші жартысы) жерлеуіне ғана тән күрделі құрамды ұстағышы бар пышақ анықталды.

Новые материалы позднесарматского времени из Западного Казахстана

(курган № 21, мог. Акадыр-2)
В статье в научный оборот вводятся новые материалы из кургана № 21 могильника Акадыр-2. Раскопки были проведены в малоисследованном районе Западно-Казахстанской области. В результате археологических работ было выявлено погребение мужчины 35 лет. На черепе фиксируются следы преднамеренной кольцевой деформации с валиком в брегматической области. Могильная яма с подбоем с западной стороны, предметный комплекс представлен миниатюрным лепным горшком и фрагментами металла, а также сложносоставной рукоятью ножа, характерного только для позднесарматских погребений (2-я пол. II – 1-я пол. III в. н.э.).

Источник финансирования: Статья подготовлена в рамках программно-целевого финансирования Комитета науки МНВО РК 2023–2024, ИРН проекта BR18574175.

Мақаланың көлемі 2-4 бет.

Мақала келесілерді қамтуы тиіс:

1 Мақаланың атауы;

5 Қосымша. Пәнаралық зерттеулер (даталау, трасология, палеоантропология, палеозоология және т.б.) шеңберінде зерттелуі мүмкін материалдардың тізімі.

6 Мәтіндегі әдебиеттер мен дереккөздерге библиографиялық сілтемелер тік жақшамен беріледі: автордың тегі, аты-жөні көрсетілмей беріледі немесе қысқартылған атауы беріледі (егер жарияланымның авторы болмаса), шыққан жылы қос нүкте арқылы беріліп, бетке, суретке және т.б. сілтеме жасалады [Акишев, Свиридов 2011: 187; ҚР ҒЖБМ ҒК АИ ҒА. І. 1467; Sakenov et al. 2024]. Суреттерге сілтеме дөңгелек жақшамен, суреттердегі заттың орналасуы көлбеу қаріппен беріледі: (1-сур., 2; 2, 1).  
7 Иллюстрациялар.  Үштен артық емес. 

Мәтінді ресімдеу жөніндегі нұсқаулық
Табуляция құруға, сөздерді сиректетуге (сөз арасында, белгілер арасында тек бір бос орын болуы қажет); абзацтарды бос жолмен бөлуге, автоматты режімде орындалатын командаларды (әдебиетке сілтеме қою, гиперсілтемелер мен ескертулер, таңбалау және жаңа жолдарды нөмірлеу және т.б.) пайдалануға; макростарды қолдануға, мәтінді үлгі түрінде және «тек оқу үшін» қойылымында сақтауға; мәтінді пішімдеуге және мәжбүрлі тасымал жасауға болмайды. Көрсетілген өлшем бірліктері халықаралық СИ бірліктер жүйесіне сәйкес болуы қажет.

Times New Roman қарпі. Кегль 12 (кесте, сурет, графика атаулары – 10 кегль), интервал – 1,5; шегініс – 1,0 см. Жиегі: сол жақ – 30 мм, оң жақ – 15 мм, жоғарғы және төменгі – 20 мм. Егер кесте Excel 2007 немесе 2010-да жасалса, оларды да беттеуге алдыңғы Excel 97-2003 нұсқасында беру керек (яғни *.xlsx файлын соңғы «х» әрпінсіз — *.xls етіп қайта сақтаңыз).
Тасымалдауды беттеу бағдарламасы өзі жасайтындықтан, вордта терілген мәтінде тасымалды қолданбаңыз. Жаңа жолды Enter пернесін басу арқылы бастаңыз. Сөздер аралығындағы бос орын санын қадағалауды сұраймыз. Бірден аспауы керек.
Кескіндеме файлдары (файлдың атауы немесе нөмірі мәтіндегі иллюстрацияларға берілетін жазбаға сәйкес болуы керек) жеке беріледі.  

